ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2021 թվականի փետրվարի 11-ի թիվ 1 որոշմամբ և հրապարակվում է 

«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը` «ՀՀ ՊՆ-ԳՀԱՊՁԲ-21-10/9»։
Պատվիրատուն` ՀՀ Պաշպանության նախարարությունը, որը գտնվում է ՀՀ ք. Երևան Բագրևանդի 5 հասցեում, ստորև ներկայացնում է իր կարիքների համար Էլեկտրական սարքավորումների ձեռքբերման նպատակով կազմակերպված  «ՀՀ ՊՆ-ԳՀԱՊՁԲ-21-10/9» ծածկագրով գնման ընթացակարգի հրավերի վերաբերյալ 2021 թվականի փետրվարի 09-ին և 10-ին ստացված հարցադրումները և դրանց վերաբերյալ 2021 թվականի փետրվարի 11-ին տրամադրված պարզաբանումները`

Հարցադրում N 1՝
Հարգելի գործընկեր.

  Եթե հնարավոր է 2-րդ չափաբաժնի մասով խնդրում եմ հստակեցնել.

- վառելիքի բաքի տարողությունը նվազագույնը 12 ժամվա անընդմեջ աշխատանքի հաշվարկով նշված արտահայտությունը շարժիչի քանի տոկոս ծանրաբեռնվածության համար է հաշվարկված,

-  դիզել գեներատորը բաց կատարման է անհրաժեշտ, թե փակ՝ կոնտեյների մեջ:

Հարգանքով:

Հարցադրում N 2

Առաջնորդվելով նախատեսված նախահաշվային գներով՝ ընդունելի է արդյոք դիզելային գեներատոր հովացումը՝ օդային:  

Հարցադրում N 3
Համաձայն Գնումների մասին  ՀՀ օրենքի խնդրում եմ պարզաբանել ՀՀ ՊՆ ԳՀԱՊՁԲ 21-10.9 ծածկագրով մրցույթի հրավերով սահմանված տեխնիկական բնութագիրը

Հարց 1

2-րդ չափաբաժնի տեխնիկական բնութագրում նշված է որ ABPը պետք է ներմոնտաժված  լինի սակայն արտադրող գործարանը թողարկում է կոմպլեկտով առանց ներկառուցելու քանի որ ABPի արկղը տեղադրվում է ենթակայանի պատի մոտ ըստ անհրաժեշտության  Ուստի հնարավոր է առաքումը կատարել կոմպլեկտով

Հարցադրում N 4

Հարգելի գործընկեր

Խնդրում ենք պարզաբանել արդյո՞ք պահանջվող դիզելային գեներատորները նախատեսված են ներքին / առանց ձայնամեկուսիչ պատյանի (кожух) / թե՞ նախատեսված են արտաքին տեղադրման համար,  այսինքն կահավորված են ձայնամեկուսիչ պատյանի (кожух) մեջ։

Հարցադրում N 5

Խնդրում ենք պարզաբանել՝ 

3-րդ չափաբաժնի /օդորակիչ 18000BTU/ տեխնիկական բնութագրում 

1/արտադրողականությունը հովացման ռեժիմում նշված է 4900 ՎՏ-ից ոչ պակաս, ընդունելի է արդյոք 4800ՎՏ-ը 

2/ արտադրությունը նշված է 2020թ. բարձր, ընդունելի է արդյոք 2020թ.-ի արտադրության օդորակիչները

Հարցադրում N 6
Օդորակիչ պատի, ներքին և արտաքին բլոկներով (սպլիտ համակարգով), էներգասպառումը A դասի, նվազագույնը 18000 BTU, աշխատանքային ռեժիմները հովացնող/ջեռուցող(արտաքին ջերմաստիճանի տիրույթը): Արտադրողականությունը հովացման ռեժիմում՝ 4900 Վտ-ից ոչ պակաս, անվանական հզորությունը 1620/7.4 Վտ/Ա-ից ոչ պակաս(թե ոչ ավել): Արտադրողականությունը ջեռուցման ռեժիմում՝ 5100 Վտ-ից ոչ պակաս, անվանական հզորությունը 1410/6.4 Վտ/Ա-ից ոչ պակաս(թե ոչ ավել): Ներքին բլոկի արտադրողականությունը 800 մ3/ժամից ոչ պակաս: Ներքին բլոկի չափերն առանց փաթեթավորման (Լ x Խ x Բ)  900 x 292 x 215 (մմ)-ից ոչ պակաս,  արտաքին բլոկի չափերն առանց փաթեթավորման (Լ x Խ x Բ)  812 x 256 x 540 (մմ)-ից ոչ պակաս: Բոլոր պարամետրերի թույլատրելի շեղումը +/-2%(վերաբերու՞մ է նաև արտաքին և ներքին բլոկների չափերին ): Օդորակիչի միացնող լարի երկարությունը տեսանելի մասից՝  200 սմ-ից ոչ պակաս,  պղնձյա բազմաջիղ, 3 x 1.5 մմ2-ից ոչ պակաս, լարի վրա համապատասխան նշագրմամբ, խրոցը՝ երկոտանի, կողային հողանցումով: Օդորակիչների ներքին և արտաքին բլոկների տեսանելի հատվածումլազերային կամ դաջման եղանակով պետք է մակնշված լինի  <<ՊՆ-001>>-ից <<ՊՆ-030>> նիշից բարձր հերթական չկրկնվող եռանիշ համարներով, 2020թ. բարձր արտադրության:  Օդորակիչների ստուգաչափումը (խնդրում եմ պարզաբանել օդորակիչի ստուգաչափման մեխանիզմը և անհրաժեշտ գործիքները՝ ստուգաչափում իրականացնելու համար) իրականացնել մատակարարի հաշվին և միջոցներով՝ պատվիրատուի ներկայությամբ:

Խնդրում ենք նշել նաև․
· նախահաշվային գինը ներառում է արդյո՞ք տեղադրման աշխատանքները 
· օդորակիչների տեղադրման վայրը

· արտաքին և ներքին բլոկների միջին հեռավորությունը (պղնձե խողովակների երկարությունը)

· ջրահեռացման խողովակների համակարգը (արտաքին պատից դուրս, թե միացվում է ներքին ջրահեռացման համակարգին)

· ավտոաշտարակի անհրաժեշտությունը

Պարզաբանում N 1՝
Հարգելի մասնակից

Հարցմանն ի պատասխան հայտնում ենք, որ վառելիքի բաքի տարողությունը պետք է լինի 12 ժամվա անընդմեջ 75% բեռնվածության աշխատանքի հաշվարկով:

 Քանի որ տեխնիկական բնութագրի պահանջներում նշված չէ դիզել գեներատորների բաց կամ փակ լինելը, հետևաբար դիզել գեներատորները կարող են լինել բաց կամ փակ:

Պարզաբանում N 2՝
Հարցմանն ի պատասխան հայտնում ենք, որ համաձայն տեխնիկական բնութագրի պահանջների դիզել գեներատորները պետք է լինեն հեղուկային հովացման: Հետևաբար այլ տարբերակ ընդունելի չէ:

Պարզաբանում N 3`

Հարցմանն ի պատասխան հայտնում ենք, որ 2-րդ չափաբաժնի տեխնիկական բնութագրում հստակ նշված է, որ դիզել գեներատորների АВР-ը պետք է ներմոնտաժված լինեն:

Պարզաբանում N 4`

Հարցմանն ի պատասխան հայտնում ենք, քանի որ տեխնիկական բնութագրի պահանջներում նշված չէ դիզել գեներատորնեի բաց կամ փակ լինելը, հետևաբար դիզել գեներատորները կարող են լինել ձայնամեկուսիչ պատյանով(кожух) կամ առանց ձայնամեկուսիչ պատյանի:

Պարզաբանում N 5`

 Հարցմանն ի պատասխան հայտնում ենք, որ 3-րդ չափաբաժնի  /օդորակիչ 18000 BTU/ 

- Տեխնիկական բնութագրում ներկայացված է արտադրողականությունը հովացման ռեժիմում 4900Վտ-ից ոչ պակաս: Հետևաբար ընդունելի չէ արտադրողականությունը հովացման ռեժիմում 4800 Վտ-ից ոչ պակաս չափորոշիչը:

 - Տեխնիկական բնութագրում ներկայացված է արտադրությունը 2020թ. բարձր: Հետևաբար ընդունելի չէ 2020թ.-ի արտադրության օդորակիչները:

Պարզաբանում N 6`

Հարցմանն ի պատասխան հայտնում ենք, որ տեխնիկական բնութագրի պահանջներում նշված չէ արտաքին ջերմաստիճանի տիրույթը, ուստի տվյալ պարամետրի ցուցանիշները համարվում են ոչ էական:

 - Արտադրողականությունը հովացման ռեժիմում՝ 4900 Վտ-ից ոչ պակաս, անվանական հզորությունը 1620/7.4 Վտ/Ա-ից ոչ պակաս, թե՞ոչ ավել, հարցին անդրադառնալը համարվում է ոչ նպատակահարմար քանի որ տեխնիկական բնութագրում հստակ նշված է,

-  Արտադրողականությունը ջեռուցման ռեժիմում՝ 5100 Վտ-ից ոչ պակաս, անվանական հզորությունը 1410/6.4 Վտ/Ա-ից ոչ պակաս թե՞ ոչ ավել, հարցին անդրադառնալը համարվում է ոչ նպատակահարմար քանի որ տեխնիկական բնութագրում հստակ նշված է,

- Բոլոր պարամետրերի թույլատրելի շեղումը +/-2% վերաբերում է նաև արտաքին և ներքին չափերին, 

- Օդորակիչների ստուգաչափումը պետք է կազմակերպվի մասնագիտացված ցանկացած կազմակերպության միջոցով՝ մատակարարի հաշվին և միջոցներով, պատվիրատուի ներկայությամբ:

 - Իսկ ինչ վերբերվում է Ձեր կողմից  բարձրացված այն հարցին թե արդյո՞ք նախահաշվային գինը ներառում է տեղադրման աշխատանքներն ապա հայտնում ենք, որ նախահաշվային գնի մեջ ներառված չեն օդորակիչների տեղադրման աշխատանքների արժեքները: Միաժամանակ տեղեկացնում ենք, որ օդորակիչների տեղադրման աշխատանքների և ծառայությունների մասով Ձեր կողմից բարձրացված հարցերը սույն ընթացակարգի հետ որևէ առընչություն չունեն, քանի որ հրավերով տեղադրման ծառայություն նախտեսված չէ:

Սույն հայտարարության հետ կապված լրացուցիչ տեղեկություններ ստանալու համար կարող եք դիմել «ՀՀ ՊՆ-ԳՀԱՊՁԲ-21-10/9» ծածկագրով գնահատող հանձնաժողովի քարտուղար Լ. Թազայանին:
Հեռախոս՝ 010-66-24-94

Էլեկոտրանային փոստ՝ «l.tazayan@mil.am»։

 «ՀՀ ՊՆ-ԳՀԱՊՁԲ-21-10/9» ծածկագրով գնման ընթացակարգի գնահատող հանձնաժողով

PAGE  

